
JAVNI RED I MIRJAVNI RED I MIR

Na području Kantona javni red i mir je narušen u sedam slučajeva, kojom prilikom je jedno lice zadobilo lakše tjelesne povrede. U

navedenim slučajevima intervenisali su policijski službenici i protiv počinilaca prekršaja preduzeli zakonom predviđene mjere i radnje.

 

KRIMINALITETKRIMINALITET

ZenicaZenica

Dana 14.11.2021. godine, u 21,15 sati, u ulici Zmajevačka cesta, došlo je do međusobne tuče lica: K.E., rođen 1980. godine, i N.M.,

rođen 1976. godine, oba lica iz Zenice, kojom prilikom je lice N.M. zadobilo teške tjelesne povrede konstatovane u Kantonalnoj bolnici

Zenica. Daljnji rad na dokumentovanju izvršenog krivičnog djela poduzimaju službenici Odsjeka kriminalističke policije Policijske uprave

I.

Dana 14.11.2021. godine, oko 21,40 sati, u Nemili, u ulici Patriotske lige, od strane nepoznatog lica izvršena je krađa na drzak način u

Sportskoj kladionici "Premier", kojom prilikom je otuđen određen iznos novca, nakon čega se lice udaljilo u nepoznatom pravcu. Izvršen

je uviđaj od strane uviđajne ekipe Policijske uprave I.

VisokoVisoko

Dana 14.11.2021. godine, u 15,05 sati, u mjestu Mulići, od strane policijskih službenika Policijske stanice Visoko zaustavljeno je i

kontrolisano putničko motorno vozilo marke "Mercedes", registarskih oznaka A19-O-175, kojim je upravljalo lice M.A., rođeno 1989.

godine, iz Visokog, dok se na mjestu suvozača nalazilo lice L.K., rođeno 1980. godine, iz Visokog. Prilikom kontrole, vozač M.A. je izašao

iz vozila i tom prilikom stavio u usta i progutao dva sadržaja biljne i jedan sadržaj praškaste materije, nakon čega povišenim glasom

prilazi policijskom službeniku sa namjerom da ga fizički napadne i udari, u čemu je spriječeno od strane policijskih službenika a nakon

toga i lišeno slobode. Postupajući po naredbi Općinskog suda u Visokom, policijski službenici su izvršili pretrese lica i vozila, te su kod lica

M.A., izvršenim pretresom navedenog vozila, pronašli pištolj sa pripadajućim okvirom i četiri metka nepoznatog kalibra, dok je u mjestu

Arnautovići, izvršenim pretresom kuće i pomoćnih objekata koje koristi lice M.A., pronađeno sljedeće: praškasta materija težine 10,10

grama i biljna materija težine 31,55 grama, koja svojim izgledom asocira na opojnu drogu, pvc šprica sa sadržajem nepoznate tekućine,

digitalna vaga i dvije staklene boce sa nepoznatim sadržajem. Navedeno lice je lišeno slobode a sporna materija i predmeti oduzeti i bit

će predmet potrebnih vještačenja.

 

SAOBRAĆAJSAOBRAĆAJ

TešanjTešanj

Dana 14.11.2021. godine, u 02,50 sati, na magistralnom putu M-4, u mjestu Jelah, dogodila se saobraćajna nezgoda u kojoj su učestvovali

putničko motorno vozilo marke "Škoda", registarskih oznaka E95-A-686, kojim je upravljalo lice P.A., rođeno 1991. godine, iz Tešnja i

putničko motorno vozilo marke "Audi", registarskih oznaka E70-T-298, kojim je upravljalo lice B.E., rođeno 1997. godine, iz Tešnja. U ovoj

nezgodi, oba vozača, kao i saputnik H.M., iz Tešnja, su zadobili lakše tjelesne povrede, dok je lice Č.H., rođeno 1995. godine, iz Tešnja,

zadobilo teške tjelesne povrede konstatovane u Službi hitne medicinske pomoći Tešanj. Na mjestu nezgode je izvršen uviđaj od strane

uviđajne ekipe Policijske stanice Tešanj.

Na području Kantona dogodile su se još tri saobraćajne nezgode u kojim nije bilo povrijeđenih lica, dok je na vozilima pričinjena

materijalna šteta.

